НАЦРТ ПРОЦЕНКА НА ВЛИЈАНИЕ НА РЕГУЛАТИВАТА

Назив на министерство:

Министерство за финансии – Управа за финансиско разузнавање
Назив на предлог законот:

Нацрт-Закон за спречување перење пари и финансирање на тероризам

Краток опис на проблемот:

Законот за спречување перење пари и финансирање на тероризам (Службен весник на РМ бр.120/2018, 275/2019 и 317/2020) ги регулира мерките и дејствијата кои субјектите и надлежните органи и тела ги преземаат за целите на спречување на перење пари и финансирање на тероризам, како и работењето и надлежностите на Управата за финансиско разузнавање. ЕУ направи измени во регулативата за спречување на перење пари и финансирање на тероризам и усвои Директива 2018/843 за спречување на користење на финансискиот систем за целите на перење пари и финансирање на тероризам од 2018 година. Исто така и ФАТФ (Меѓународна оперативна група за финансиска акција) направи ревидирање на препораките во текот на 2019 година, посебно во делот на виртуелните средства и спречувањето на финансирање на пролиферацијата. Донесувањето на нов Закон за спречување на перење пари и финансирање на тероризам е предвидено со Националната програма за усвојување на европското законодавство, во делот 3.04 Слободно движење на капитал.
Цел на предлог законот:

Предложените законски решенија во Нацрт-Законот за спречување перење пари и финансирање на тероризам треба да:

- ги имплементираат одредбите од ЕУ Директивата 2018/843 за спречување на користење на финансискиот систем за целите на перење пари и финансирање на тероризам и новите, односно ревидираните стандарди определени со Препораките на ФАТФ и 

- придонесат за ефикасно управување со ризиците од перење пари и финансирање на тероризам. 
Месец на поднесување на предлог законот до Владата:

Предлог Законот за спречување перење пари и финансирање на тероризам ќе биде доставен до Владата на РСМ до 31 мај 2021 година.
Временска рамка за спроведување на ПВР од - до:
Проценката на влијанието на регулативата ќе биде спроведена во периодот 01.04.2021-30.04.2021 година.
Потребни човечки и финансиски ресурси за спроведување на ПВР:

Управата за финансиско разузнавање располага со потребните ресусри за спроведување на Проценката на влијанието на регулативата. 
Засегнати страни кои ќе бидат вклучени во процесот:
Во подготвување на законските решенија ќе бидат консултирани:

· Претставници од субјектите задолжени да преземаат мерки и дејствија за спречување на перење пари и финансирање на тероризам: Здружение на банки- Комисија за АМЛ, Адвокатска Комора, Нотарска Комора, Институт на ревизори, Институт на овластени сметководители и др.

· Органите за спроведување на надзор над примената на мерките и дејствијата за спречување на перење пари и финансирање на тероризам: Народна Банка, Комисија за хартии од вредност, Агенција за супервизија на осигурување, Агенција за супервизија на капитално финансирано пензиско осигурување, Агенцијата за пошти и Управа за јавни приходи.

· Органите на прогонот: Министерство за внатрешни работи, Управа за финансиска полиција, Царинска Управа и Јавно обвинителство.

· Други: Министерство за правда, Министерство за информатичко општество и администрација, Министерство за економија, Агенција за национална безбедност, Агенција за заштита на лични податоци, Секретаријат за законодавство, Кабинет на претстедателот на Владата на Република Северна Македонија.
Начин на вклучување на засегнатите страни:
Консултацијата со надлежните институции ќе се реализира по пат на објавување на ЕНЕР, одржување на консултативни состаноци и писмено - со доставување на барање на мислење.
Временска рамка за спроведување на консултациите од - до:

Консултацијата со надлежните институции ќе се реализира во периодот 01.04.2021-30.04.2021 година. 
